
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1289-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 
ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Էկոնոմիկայի նախարարություն
	«03» ապրիլ 2026թ․
N 01/8726-2026

	«Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։
Միաժամանակ տեղեկացնում ենք, որ արհեստագործական և միջին մասնագիտական կրթություն իրականացնող ՀՀ պետական ուսումնական հաստատությունների 2026 թվականի ընդունելության տեղերը ձևավորելու նպատակով Էկոնոմիկայի նախարարությունը սույն թվականի փետրվարի 27-ի N01/4824-2026 ելից գրությամբ Կրթության, գիտության, մշակույթի և սպորտի նախարարություն է ներկայացրել արհեստագործական և միջին մասնագիտական կրթությամբ կադրերի պահանջարկի վերաբերյալ տեղեկատվությունը՝ ըստ ՀՀ մարզերի և Երևան քաղաքի։
	Ընդունվել է
Առաջարկները ներառված են նախագծում։ 

	Ներքին գործերի նախարարություն
	«09» ապրիլ 2026թ․
N 43/6/100116-26

	ՀՀ ներքին գործերի նախարարությունում ուսումնասիրվել է Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն

	Աշխատանքի և սոցիալական հարցերի նախարարություն
	«16» ապրիլ 2026թ․
N ԱԹ//14273-2026

	«Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է ի գիտություն

	Տարածքային կառավարման և ենթակառուցվածքների նախարարություն
	«20» ապրիլ 2026թ․
N ԴԽ//15140-2026

	[bookmark: _Hlk219210997][bookmark: _Hlk227323153]«Հայաստանի Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk227322367][bookmark: _Hlk227322348]ըստ «Ավիաուսումնական կենտրոն» ՓԲԸ-ի կողմից ներկայացված տեղեկատվության՝ Հայաստանի Հանրապետության կրթության, գիտության, մշակույթի և սպորտի նախարարի 2024 թվականի օգոստոսի 12-ի թիվ 1472-Ա/2 հրամանով հաստատվել է «Միջին մասնագիտական կրթության «Թռչող ապարատներիի ավիացիոն և ռադիոէլեկտրոնային սարքավորումների տեխնիկական շահագործում» մասնագիտության 0716.19.01.5 «Տեխնիկ՝ թռչող ապարատների ավիացիոն և ռադիոէլեկտրոնային սարքավորումների տեխնիկական շահագործման որակավորման պետական կրթական չափորոշիրը հաստատելու և փորձնական նպատակով ներդնելու մասին» պետական կրթական չափորոշիչը։ Նշվածի շրջանակում 2025-2026 ուսումնական տարվա համար նախատեսվել է 25 ուսումնական տեղ, որից 5-ը՝ անվճար։
	Առաջարկը չի ընդունվել, քանի որ ՀՀ 2026 թվականի պետական բյուջեով անվճար ավել տեղերի համար ֆինանսական հատկացումներ նախատեսված չեն։ 

	Ֆինանսների նախարարություն
	«20» ապրիլ 2026թ․
N 01/34-3/9836-2026

	«Հայաստանի  Հանրապետության կառավարության 2023 թվականի հուլիսի 27-ի N 1289-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ կառավարության 2023 թվականի հուլիսի 27-ի «Արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների 2025/2026 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերն ըստ մասնագիտությունների ու առաջնահերթ և կարևոր ոլորտների մասնագիտությունների ցանկը և քանակը հաստատելու մասին» N 1289-Ն որոշման վերնագրում և 1-ին կետի 1-ին և 2-րդ ենթակետերում «2025/2026» թվերը փոխարինել «2026/2027» թվերով:
Միաժամանակ, Նախագծով առաջարկվում է գործող որոշման հավելվածները շարադրել նոր խմբագրությամբ, որի արդյունքում ՀՀ ԿԳՄՍ նախարարության գծով՝
 - արհեստագործական կրթական ծրագրով անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության համար նախատեսվում է հատկացնել 3457 տեղ՝ նախորդ 2025-2026 ուսումնական տարվա 3312-ի փոխարեն, միջին մասնագիտական կրթական ծրագրով՝ 6067 տեղ՝ 2025-2026 ուսումնական տարվա 6064-ի փոխարեն,
 -  միջին մասնագիտական կրթական ծրագրով առաջնահերթ և կարևոր ոլորտների մասնագիտությունների գծով նախատեսվում է սահմանել ընդունելության 1002 տեղ՝ 2025-2026 ուսումնական տարվա 785-ի դիմաց: Նշված մասնագիտություներով ընդունվածներին տրամադրվում է կրթաթոշակ՝ a հիմքով ընդունված ուսանողներին՝ 50.0 հազ. դրամ, «Առանց ծնողական խնամքի մնացած երեխաների սոցիալական պաշտպանության մասին» կամ «Հաշմանդամություն ունեցող անձանց իրավունքների մասին» օրենքներով սահմանված սոցիալական խմբի, ինչպես նաև սահմանամերձ և բարձրլեռնային բնակավայրերի ուսումնական հաստատության ուսանողին՝ գերազանց առաջադիմության դեպքում՝ 25.0 հազ. դրամ:
Միաժամանակ, Նախագծով ՀՀ ՆԳ նախարարության կրթահամալիրի մասով նախատեսվում է հատկացնել ընդունելության 215 անվճար տեղ՝ նախորդ 2025-2026 ուսումնական տարվա 140-ի փոխարեն:
 Նախագծի հիմնավորման համաձայն՝ վերջինիս ընդունումը ՀՀ պետական բյուջեում ծախսերի էական ավելացում չի առաջացնում: Մինչդեռ ակնհայտ է, որ ընդունելության տեղերի ավելացումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության (բացակայում է ֆինանսական գնահատականը), ինչը նախատեսված չէ ՀՀ 2026թ. պետական բյուջեով, ուստի առաջարկում ենք Նախագծով ՀՀ ԿԳՄՍ և ՆԳ նախարարություններին նախատեսված ընդունելության տեղերը համապատասխանեցնել ՀՀ 2026 թվականի պետական բյուջեի հաշվարկներում նախատեսված ցուցանիշներին:
	Ընդունվել է։
Նախատեսված ընդունելության տեղերը համապատասխանեցվել են ՀՀ 2026 թվականի պետական բյուջեի հաշվարկներում նախատեսված ցուցանիշներին։ 

	Արդարադատության նախարարություն
	«20» մայիսի 2026թ․
N /27.2.1/26400-2026

		«Հայաստանի  Հանրապետության կառավարության 2023 թվականի հուլիսի 27-ի N 1289-Ն որոշման (այսուհետ՝ Որոշում) մեջ փոփոխություններ կատարելու մասին» ՀՀ կառավարության որոշման  նախագծի (այսուհետ՝ նախագիծ) նախաբանում որպես ներկայացված ակտում փոփոխություն կատարելու լիազորող նորմ հղում է կատարվել «Մասնագիտական կրթության և ուսուցման մասին» օրենքի 38-րդ հոդվածի 6-րդ մասին, որի համաձայն՝ սույն օրենքի 18-րդ և 19-րդ հոդվածներով սահմանված ենթաօրենսդրական նորմատիվ իրավական ակտերը, բացառությամբ սույն հոդվածի 3-րդ մասով սահմանվածների, ենթակա են ընդունման մինչև 2025 թվականի հուլիսի 31-ը՝ համաձայն վարչապետի որոշմամբ հաստատված գործողությունների պլանի և ժամանակացույցի։ Մինչև սույն օրենքի 18-րդ և 19-րդ հոդվածներով սահմանված ենթաօրենսդրական նորմատիվ իրավական ակտերի ընդունումը շարունակում են գործել մինչև սույն օրենքի ընդունումն ուժի մեջ մտած համապատասխան իրավահարաբերությունները կարգավորող ենթաօրենսդրական նորմատիվ իրավական ակտերը, մինչդեռ նշված կարգավորումների ուսումնասիրությունից պարզ է դառնում, որ դրան չեն պարունակում լիազորող նորմեր Որոշման մեջ փոփոխություն կատարելու համար:
Միաժամանակ, հայտնում ենք, որ ՀՀ կառավարության 2023 թվականի հուլիսի 27-ի «Արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների 2025/2026 ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերն ըստ մասնագիտությունների ու առաջնահերթ և կարևոր ոլորտների մասնագիտությունների ցանկը և քանակը հաստատելու մասին» N 1289-Ն որոշման նախաբանում որպես լիազորող նորմ նշված է «Նախնական մասնագիտական (արհեստագործական) և միջին մասնագիտական կրթության մասին» օրենքի 15-րդ հոդվածի 1-ին մասի 6-րդ կետը և 21-րդ հոդվածի 1-ին մասի 8-րդ կետի 2-րդ պարբերությունը։
Այդ առումով հարկ է նշել, որ «Նախնական մասնագիտական (արհեստագործական) և միջին մասնագիտական կրթության մասին» օրենքը, բացառությամբ 7-րդ հոդվածի 1-3-րդ, 6-րդ մասերի, 18-րդ, 18․1-ին, 20-րդ հոդվածների, ուժը կորցրած է ճանաչվել 2024 թվականի մայիսի 22-ի ՀՕ-250-Ն օրենքով։ Ուստի, որոշման նախաբանն անհրաժեշտ է խմբագրել՝ նշելով այն լիազորող նորմը, որը թույլ է տալիս ընդունելու նման որոշում։ 
Հարկ է նշել, որ լիազորող նորմի բացակայության դեպքում որոշման մեջ չեն կարող կատարվել փոփոխություններ։
	Ընդունվել է:
Որոշման նախագծում կատարվել են համապատասխան փոփոխություններ: 

	Վարչապետի աշխատակազմի
իրավաբանական վարչություն
	«19» հունիսի 2026թ․
N 02/11/21045-2026

		Հաշվի առնելով  «Մասնագիտական կրթության  և  ուսուցման  մասին»  օրենքի 38-րդ հոդվածի 6-րդ մասի կանոնակարգումը, գտնում ենք, որ առաջարկվող որոշման մեջ փոփոխություն չի կարող իրականացվել, իսկ նախագիծը կարող է ընդունվել լիազորող նորմերի որոշակիացման պարագայում: 
	Ընդունվել է ի գիտություն:
«Մասնագիտական կրթության  և  ուսուցման  մասին» օրենքն ընդունվել է 2024 թվականին, որին հաջորդել է ենթաօրենսդրական իրավական ակտերի մշակման գործընթացը: Հաշվի առնելով այն, որ մասնագիտական ուսումնական հաստատություններում ընդունելության գործընթացի կազմակերպման համար անհրաժեշտ ոչ բոլոր իրավական ակտերն են ընդունված, Նախագիծը մշակվել է վերջին երկու տարիներին արդեն իսկ հաստատված որոշումների ձևաչափից ելնելով:
Նախագծի ընդունման հրատապությունը պայմանավորված է մասնագիտական ուսումնական հաստատություններում ընդունելության գործընթացի՝ կարգով սահմանված ժամկետներում կազմակերպման անհրաժեշտությամբ: 




